
 Тұлғаның “Мен” концепциясы және іскерлік мансап. Ұйымдық тәртіп және тәртіп орнатудағы мәселелер. Ұйымдағы мотивация. 
   
 Тұлғаның “Мен” концепциясы оның іскерлік мансабына тікелей әсер етеді.  Осы концепцияда қандай мотивациялар бар және олардың бағыттары нені қамтитындығы кез келген тұлғаны белгілі бір мақсаттық дәрежеге жетелейді. Мансаптық баспалдақ бар жерде міндетті түрде ұйым болады. Ал ұйым бар жерде тәртіптің орнатылуы заңдылық және сол заңға бағынудың алғышарты ретінде әр адамның жеке мотивациясы жүзеге асады. 
    Әл-Фараби атындағы Қазақ Ұлттық Университетінде Шет тілі: екі шет тілі мамандығының 1курс магистранттарында өтілетін Жубаназарова Назираш Сүлейменқызы жүргізетін “Басқару Психологиясы” сабағының бірінде жоғарыда аталған тақырып , яғни тұлғаның “мен” концепциясы және іскерлік мансап. Ұйымдық тәртіп және тәртіп орнатудағы мәселелер. Ұйымдағы мотивация тақырыбы қозғалып, магистранттардың арасында қызу талқыға түсті. Назираш Сүлейменқызы әр тұлғаның өзіндік ұйымдағы іскерлік мансапқа деген мотивациясының әр түрлі болатынын айтып және олардың түрлерін ажыратып студенттерге атап өтті. Ал студенттер болса семинарлық сабаққа бұл тақырыпқа байланысты презентацияларын алдын ала әзірлеп дайындалып келіп, өз курстастарына құнды ақпараттар  ұсына алды.. Сабақ барысында “Мен” концепциясы және ұйымдағы мансаптың маңыздылығы жайлы көптеген ақпараттар айтылып, сұрақ-жауаптар жүргізілді. Осының арқасында студенттер пікір алмасып, бір-бірінің көзқарастарын түсініп, талқылауға мүмкіндік алды. Мысалы магистранттардың бірі мансаптың ол үшін маңызы жоқ екенін алға тартса, екіншісі мансаптың маңыздылығы жайлы сөз қозғап, өз ойымен бөлісті. Шынымен дәл мұндай кең ауқымды тақырыпқа әр адамның өз айтар ойы мен пікірі әр түрлі болуы заңдылық және дұрыс. Біреулер үшін мансап қуу мақсат емес , керісінше уақыт пен энергия жұмсау болса, екіншілер үшін мансаппен көтерілу тіпті өмірлік мақсатқа айналып кетуі мүмкін. Бұл тақырыптан бөлек, ұйымдық тәртіп мәселесіне де ерекше тоқталып өтуге болады. Ұйымдағы тәртіп және тәртіпті орнатудағы мәселелер кез келген басшы мен жұмысшы арасындағы байланысты орнатуға және дамытуға көмектеседі. Ұйымдағы тәртіп туралы сөз қозғау барысында біз Басқару Психологиясынан бұрын өткен тақырыбымыз- ұйымдағы конфликт мәселесімен де ұштастыра кеттік. Конфликт немесе ұйымдағы жанжалдардың шығу себебі мен түрлері, олардың  шешу жолдары туралы да айттық. 
Сабақты қорытындылай келе, Назираш Сүлейменқызы “Мен” концепциясы, ұйымдағы тәртіп және мотивация жайлы өзінің ойын қорытындылап, маңызын түсіндірді. Магистранттар да өтілген сабаққа өз алғыстарын білдіріп, сабақты барынша пайдалы өткізді. 

